
Andhakakritam Shiva Stotram

அந்த⁴கக்ரு’தம் ஶிவஸ்தோத்ரம்

அந்த⁴க உவாச ।
நமாமி மூர்த்⁴நா ப⁴க³வந்தமேகம் ஸமாஹிதா யம் விது³ரீஶதத்த்வம் ।
புராதநம் புண்யமநந்தரூபம் காலம் கவிம் யோக³வியோக³ஹேதும் ॥ 1॥
த³ம்ஷ்ட்ராகராலம் தி³வி ந்ரு’த்யமாநம் ஹுதாஶவக்த்ரம் ஜ்வலநார்கரூபம் ।
ஸஹஸ்ரபாதா³க்ஷிஶிரோபி⁴யுக்தம் ப⁴வந்தமேகம் ப்ரணமாமி ருத்³ரம் ॥ 2॥
ஜயாதி³தே³வாமரபூஜிதாங்க்⁴ரே விபா⁴க³ஹீநாமலதத்த்வரூப ।
த்வமக்³நிரேகோ ப³ஹுதா⁴ऽபி⁴பூஜ்யோ பா³ஹ்யாதி³பே⁴தை³ரகி²லாத்மரூப:॥ 3॥
த்வாமேகமாஹு: புருஷம் புராணமாதி³த்யவர்ணம் தமஸ: பரஸ்தாத் ।
த்வம் பஶ்யஸீத³ம் பரிபாஸ்யஜஸ்ரம் த்வமந்தகோ யோகி³க³ணாபி⁴ஜுஷ்ட:॥ 4॥
ஏகோऽந்தராத்மா ப³ஹுதா⁴ நிவிஷ்டோ தே³ஹேஷு தே³ஹாதி³விஶேஷஹீந: ।
த்வமாத்மதத்த்வம் பரமாத்மஶப்³த³ம் ப⁴வந்தமாஹு: ஶிவமேவ கேசித் ॥ 5॥
த்வமக்ஷரம் ப்³ரஹ்ம பரம் பவித்ரமாநந்த³ரூபம் ப்ரணவாபி⁴தா⁴நம் ।
த்வமீஶ்வரோ வேத³பதே³ஷ்வஸித்³த: ⁴ ஸ்வயம் ப்ரபோ⁴ऽஶேஷவிஶேஷஹீந:॥ 6॥
த்வமிந்த்³ரரூபோ வருணாக்³நிரூபோ ஹம்ஸ: ப்ராணோ ம்ரு’த்யுரந்தோऽஸி யஜ்ஞ: ।
ப்ரஜாபதிர்ப⁴க³வாநேகருத்³ரோ நீலக்³ரீவ:ஸ்தூயஸே வேத³வித்³பி:⁴ ॥ 7॥
நாராயணஸ்த்வம் ஜக³தாமதா²தி:³ பிதாமஹஸ்த்வம் ப்ரபிதாமஹஶ்ச ।
வேதா³ந்தகு³ஹ்யோபநிஷத்ஸு கீ³த:ஸதா³ஶிவஸ்த்வம் பரமேஶ்வரோऽஸி ॥ 8॥
நம: பரஸ்மை தமஸ: பரஸ்தாத்பராத்மநே பஞ்சபதா³ந்தராய ।
த்ரிஶக்த்யதீதாய நிரஞ்ஜநாய ஸஹஸ்ரஶக்த்யாஸநஸம்ஸ்தி²தாய ॥ 9॥
த்ரிமூர்த்தயேऽநந்தபதா³த்மமூர்த்தே ஜக³ந்நிவாஸாய ஜக³ந்மயாய ।
நமோ லலாடார்பிதலோசநாய நமோ ஜநாநாம் ஹ்ரு’தி³ஸம்ஸ்தி²தாய ॥ 10॥
முநீந்த்³ரஸித்³தா⁴ர்சிதபாத³பத்³ம ஐஶ்வர்யத⁴ர்மாஸநஸம்ஸ்தி²தாய ।
நம: பராந்தாய ப⁴வோத்³ப⁴வாய ஸஹஸ்ரசந்த்³ரார்கவிலோட³நாய ॥ 11॥

நமோऽஸ்து தே ஸோம ஸுமத்⁴யமாய நமோऽஸ்து தே தே³வ ஹிரண்யபா³ஹோ ।
நமோऽக்³நிசந்த்³ரார்கவிலோசநாய நமோऽம்பி³காயா: பதயே ம்ரு’டா³ய ॥ 12॥
நமோऽஸ்து கு³ஹ்யாய கு³ஹாந்தராய வேதா³ந்தவிஜ்ஞாநஸுநிஶ்சிதாய ।
த்ரிகாலஹீநாமலதா⁴மதா⁴ம்நே நமோ மஹேஶாய நம: ஶிவாய ॥ 13॥
இதி கூர்மபுராணே ஷோட³ஶாத்⁴யாயாந்தர்க³தம்
அந்த⁴கக்ரு’தம் ஶிவஸ்தோத்ரம் ஸமாப்தம் ।
கூர்மபுராணே பூர்வபா⁴கே³ 16/194-206

